
Азыркы учурда педагогика илиминде конфликтология 

тармагы боюнча көптөгөн илимий көз караштар жана 

тажрыйбалар топтолгон. Бул багыттагы эмгектерде, 

айрыкча, өспүрүмдөрдөгү чыр-чатактардын жаралышы-

нын, күчөшүнүн жана чечилишинин көйгөйлүү маселелери-

не көңүл бурулат. Макалада студенттердин чыр-чатакта-

рынын келип чыгуусунун факторлору изилдөөгө алынган. 

Конфликтология илиминин этаптары каралып, өспүрүм-

дөрдүн конфликттерден чыгуунун деңгээлдери көрсөтүл-

гөн. Окумуштуу В.И. Журавлевдун педагогика илиминдеги 

конфликттердин пайда болушунун себептерине анализ 

жүргүзүлдү. Автор тарабынан студенттердин ички дүй-

нөсүнө чыр-чатактардын тийгизген таасири жөнүндө 

талкуу алынды. Андан башка илимий макалада кесиптик 

орто билим берүү окуу жайларынын студенттеринин пси-

хо-физиологиялык өзгөчөлүктөрүн, бул курактагы өспү-

рүмдөр арасында пайда боло калуучу конфликттик кыр-

даалдарды базалык материал катары колдонуу жөнүндө 

айтылды. Бул багытта окутуучу менен студенттердин 

ортосунда чыккан чыр-чатактардын көйгөйлүү маселе-

лери да берилди.  

Негизги сөздөр: чыр-чатактар, студенттер, окутуу-

чулар, окуу процесси, чөйрө, педагогикалык конфликт, өспү-

рүм курак.  

В настоящее время педагогическая наука имеет мно-

жество научных взглядов и опыта в области конфликтоло-

гии. Работа в этой области сосредоточена на проблемных 

вопросах конфликтов, особенно среди подростков. В ста-

тье исследуются факторы, вызывающие причины кон-

фликтов студенческой молодежи. Рассмотрены этапы 

конфликтологии и указаны уровни разрешения конфликтов 

у подростков. Проведен анализ В.И. Журавлевым по причи-

не выявления конфликтов в педагогической науке. Автор 

рассматривает влияние конфликта на внутренний мир 

студентов. Кроме того, в научной статье рассма-тривае-

тся использование психофизиологических характеристик 

студентов средних профессиональных учебных заведений, 

конфликтных ситуаций, которые могут возникнуть у под-

ростков этого возраста в качестве базового материала. В 

этой связи также были представлены проблемные вопросы 

конфликта между учителями и учениками. 

Ключевые слова: конфликты, студенты, учителя, 

учебный процесс, среда, педагогический конфликт, под-

ростковый возраст. 

Currently, pedagogical science has many scientific views 

and experience in the field of conflict management. Work in this 

area focuses on problematic issues of conflict, especially among 

adolescents. The article examines the factors that cause the 

causes of conflicts among student youth. The stages of conflict 

management are considered and the levels of conflict resolution 

among adolescents are indicated. The analysis of V.I. Zhuravlev 

due to the identification of conflicts in pedagogical science. The 

author examines the influence of the conflict on the inner world 

of students. In addition, the scientific article examines the use of 

psychophysiological characteristics of students of secondary 

vocational schools, conflict situations that may arise in adoles-

cents of this age as a basic material. In this regard, the proble-

matic issues of the conflict between teachers and students were 

also presented. 

Key words: conflicts, students, teachers, educational pro-

cess, environment, pedagogical conflict, adolescence. 

Коомдук өнүгүүнүн азыркы этабы бардык со-

циалдык чөйрөлөрдөгү олуттуу карама-каршылык-

тардын жаралышы жана жайылтылышы менен кош-

толгон глобалдык өзгөрүүлөрү аркылуу мүнөздөлүү-

дө. Өз ара бири-бирин көрө албастык, негизсиз атаан-

даштык ачык-айкын байкалууда. Көпчүлүк жарандар-

да өзүнө өзү, ал тургай, келечекке ишенбестик пайда 

болууда.  

Социалдык карама-каршылыктардын курчушу-

нун шартында жарандардын, анын ичинде өспүрүм-

дөрдүн өз ара мамилесинде көптөгөн бирин-бири тү-

шүнбөстүк же түшүнүүнү каалабастык келип чыгат. 

Айрыкча, өткөөл мезгил куракта турмуштук татаал 

кырдаалдарга карата туура мамиле жасоодо, аны же-

ңип чыгууда татаалдыктар жаралат. Бул курактагылар 

көп учурларда талаш маселелерде, пикир келишпөө-

чүлүктөрдө деструктивдүү жолду талдап алышат. На-

тыйжада, мындай чырлуу маселелердин негизинде 

өспүрүмдө өз ара кызматташууга, бири-бирин түшүнө 

билүүгө эмес ашыкча өжөрлүк, өзүм билемдик, бил-

генин кое бербөө адаттары калыптана баштайт.      

Жалпы билим берүүчү мекемелер өспүрүмдөрдү 

карама-каршылыктуу жана талаштуу маселелерди по-

зитивдүү жол менен чечүүгө, мындай учурлардан өз 

ара түшүнүшү менен чыга билүүгө, келечекте коом, 

айлана-чөйрө менен тыгыз карым-катышта жашай би-

лүүгө тарбиялоого тийиш. Ал тургай, жогорку окуу 

жайлары да мындай курч маселелелерге такалып, ал 

кээде натыйжалуу чечилбей да келет. Себеби, бардык 

эле жаштар конфликттүү кырдаалдардан кантип чыга 

билүү боюнча студенттерге далилдүү, жүйөөлүү ми-

салдар менен тарбия бере алышпай, бул олуттуу масе-

лени көңүлдөн сырт да калтырып коюшат. Орто ке-

сиптик окуу жайлардын айрым гана студенттери өз 

теңтуштары же курсташтары менен болгон пикир 

келишпөөчүлүк учурларда окутуучулардан насаатчы-

лык жардам ала алышат [1, 146-б.] Анын үстүнө, 

студенттер мындай учурларда, дээрлик, окутуучулар-

га кайрылышпайт жана муну алар, тилекке каршы, на-

мыссыздык, ушакчылык же саткынчылык катары кө-

рүшөт. Бул негативдүү сапат конфликттүү кырдаал-

дардын алдын алуу, аны конструктивдүү түрдө чече 

билүү көйгөлүү маселе экендиги жана ал педагогика-

лык теория менен тарбия берүүнүн практикасында 

толук иштелип чыга электиги менен шартталган.  

Азыркы педагогика илиминде конфликтология 

тармагы боюнча көптөгөн илимий көз караштар жана 

тажрыйбалар топтолгон. Ал илимий эмгектерде кон-

фликттүү кырдаалдардын пайда болуу себептери 

аныкталып, аны натыйжалуу чечүүнүн жолдору иш-

телип чыккан. Бул багыттагы эмгектерде, айрыкча, 

өспүрүмдөрдөгү чыр-чатактардын жаралышынын, 

күчөшүнүн жана чечилишинин механизмдерине 

аныктама берилген, конфликттердин, чыр-чатактар-

дын келип чыгуусунун факторлору изилдөөгө алын-

ган. Педагогдор тарабынан конфликтүү кырдаалдар-

дан жеңил чыгуунун жолдору сунушталып, өспүрүм-

дөрдү токтоолукка, сабырдылуукка жана кечирим-

дүүлүккө тарбиялоонун маанисине өзгөчө көңүл бө-

лүнгөн. 

Педагогдордун жогоруда аталган аракеттерине 

карабастан конфликтологияны жаш илим деп атоого 

болот, себеби, ХХ кылымдын 90-жылдарынан баштап 

гана педагогика илими бул тармакка жигердүү түрдө 

киришип, алынган илимий натыйжалар, тилекке кар-

шы, кеч иш жүзүндө колдонула баштады. Конфликто-

логиянын теориялык жана колдонмо мүнөздөгү көп-

чүлүк аспектилери жетишерлик түрдө изилденбеген 

бойдон кала берүүдө, бул багыттагы илимий изилдөө-

лөр системага салынган эмес, айрым маселелер боюн-

ча пикирлер бири-биринен алыс. Конфликттүүлүк фе-

номенини боюнча бул тармакты изилдөөчүлөр бир-

диктүү пикирге келе албай жатышат. Өспүрүмдөрдүн 

конфликтүүлүк деңгээлинин алардын башка сапатта-

рына көз карандылыгы, бул мүнөздөрдүн өз ара бай-

ланыштары так аныкталбай келет [2, 382-б.]. Алардын 

өз ара чырларын жөнгө салуунун методдору да акыры 

аягына чейин аныкталган деп да айта албайбыз.  

Белгилүү окумуштуу В.И. Журавлёв конфликт 

түшүнүгүнө педагогикалык конфликтологиянын не-

гиздерин иштеп чыгуу менен бир топ толугураак ана-

лиз бере алган. Ал педагогикалык конфликтологияны 

изилдөөчүлөр, негизинен, окуу-тарбия иштеринин ка-

тышуучуларынын ортосунда пайда болуучу түрдүү 

пландагы карама-каршылыктарга кайрылышат деп 

белгилейт. Ал окутуу жана тарбиялоонун составдык 

бөлүгү катары калыптанат, “конфликт” түшүнүгү пе-

дагогиканын категориялык аппаратында али толук өз 

ордун таба элек, бирок аны базалык педагогикалык 

түшүнүктөрдүн катарына киргизүү тенденциясы акы-

рындап байкалууда [3, 28-б.]. 

Психология илими сыяктуу эле педагогикада да 

конфликт эмоционалдык күчөгөн маанайлар менен 

байланышкан жана коштолгон курч карама-каршы-

лык катары түшүндүрүлөт. Конфликттер ички инсан-

дык, топтор, жамааттар аралык болуп айырмаланат 

жана алар окуу процессинин шарттарындагы педаго-

гикалык системада да кездешип туруу менен педагог-

дордун жана өспүрүмдөрдүн аң-сезимине, ички дүй-

нөсүнө, маанайына психо-физиологиялык жактан 

терс таасирин тийгизет.  

Психологдор сыяктуу эле көпчүлүк педагогдор 

да конфликттен окутуу жана тарбиялоодогу өз ара 

биргелешип аракеттенүү процессине негативдүү түр-

дө таасир этүүчү кыйраткыч күчтү көрүшөт. Педаго-

гикалык конфликтер структурасына “конфликттик 

кырдаал”, “тарбиялык татаал кырдаал”, “оор кыр-

даал”, “тобокелчилик кырдаал” сыяктуу түшүнүктөр-

дүн киргендиги, алардын орду, башталыш себептери, 

табияттары жана натыйжалары өзүнө өзгөчө көңүл 

бурууну талап кылат. Окутуучу менен студенттин ор-

тосунда да кээде өз ара түшүнүшүү жана сыйлашуу 

мамилелеринин бузулгандыгынан, карама-каршылык 

фактысынын жаралышынан жана инсандар аралык 

тоскоол пайда болгондугунан конфликт жаралат. Ай-



 

 

   

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 1, 2021 

  

 209  

 

 

 

 

DOI:10.26104/NNTIK.2019.45.557 

рым эмгектерде конфликт студенттерге нравалык тар-

бия берүү процессинде, алардын курактык өзгөчөлүк-

төрүнө маани бере албоосунда жана түшүнбөөсүндө 

ачыгыраак байкалат деп белгиленет. Биз илимий ма-

калада кесиптик орто билим берүү окуу жайларынын 

студенттеринин психо-физиологиялык өзгөчөлүктө-

рүн, бул курактагы өспүрүмдөр арасында пайда боло 

калуучу конфликттик кырдаалдарды базалык мате-

риал катары колдонорубуз айтылып өттү. Колледж-

дерге 9-класстын базасы менен да 15-16 жаштагы 

студенттер кабыл алынууда. Бул курактагылар бекер 

жеринен “өткөөл курактагылар” деп аталбаса керек, 

алардын келечекте кандай багытка, нравалык сапат-

тарга, кулк-мүнөздүк өзгөчөлүктөргө “өтүшү” жана 

калыптанышы дал ушул жаш курактан башталат 

эмеспи. Демек, конфликттик кырдаалдардын алдын 

алууда, бул курактагы студенттердин өз ара ынтыма-

гын чыңдоодо тайпалардын кураторлоруна гана эмес, 

аларга сабак берген окутуучуларга да чоң милдеттер 

жүктөлөт. Жогоруда аталган себептерге байланыш-

туу да биз изилдөөгө алган багыттагы көпчүлүк масе-

лелер практикалык-багыттоочу мүнөзгө ээ боло алы-

шат.  

Конфликттин маани-маңызы студент тарабынан 

терең түшүнүлгөн болсо, анын алдын алуу, эч бир за-

лакасыз чечүү да ошончолук жеңил болот. Эч бир та-

раптын материалдык-моралдык кызыкчылыктары 

болбогондуктан, окуу процессинде пайда болгон кон-

фликттерди башка тармактагы чыр-чатактарга, та-

лаш-тартыштарга салыштырмалуу жөнгө салуу ай-

тарлык татаалчылыктарды жаратпайт.  

Туура жана ырааттуу түрдө жүргүзүлгөн тре-

нингдер жамааттагы (тайпадагы, курстагы, факуль-

теттеги ж.б.) гумандуу атмосфераны түзүүгө өбөлгө 

болот жана ал конфликттик кырдаалдардын алдын 

алуу мүмкүнчүлүгүн берет. Аларды натыйжалуу алып 

баруу боюнча жүргүзүлгөн тарбия иштеринин ийги-

лигин жана жетишкендиктерин көрсөтөт.  

“Окутуучу-студент” системасындагы конфликт-

терди анализге алууда педагогдор студенттерге диф-

ференциялаштырылган мамиле жасоо маселесин 

мыкты өздөштүрүүгө тийиш. Анткени түрдүү сту-

денттин окууга болгон мамилеси жана кызыгуусу, 

өздөштүрүүсү жана ага болгон жөндөмү, жүрүм-ту-

руму ар кандайча [4, 262-б.]. 

Көпчүлүк педагогикалык багыттагы окумуштуу-

лар студенттердин билимин баалоо менен байланыш-

кан дидактикалык мүнөздөгү конфликттерди изилдөө 

менен алек болушкан. Бул мүнөздөгү конфликттер 

билим берүү процессинде жыштыгы боюнча экинчи 

орунда турат, анткени алар дал ушул дидактикалык 

катачылыктар катары негизинен өспүрүмдөрдүн би-

лимин жана жөндөмүн баалоо менен байланышкан. 

Окутуучулар гана студенттерге баа бербестен, сту-

денттер да окутуучуга баа берерин билим, тарбия бе-

рүү тармагында эмгектенген ар бир педагог көңүл 

борборунда тутууга милдеттүү. Бир окулган предмет 

боюнча студентке бир гана окутуучу баа берсе, оку-

туучу сабак берген тайпаларындагы бардык студент-

терден баа алат, бааланат. Студент лекция окуган же 

семинардык сабак жүргүзгөн окутуучуларды өз ара 

салыштырат, алардын оң-терс жактарына мүнөздөмө 

берет. Окутуучулар студенттерди билимин баалоодо 

өтө кылдат болууга тийиш. Айрыкча, логикалык жак-

тан абдан туура жана катасыз жазуу иштерине начар 

каллиграфиясы үчүн төмөн баа коюу абдан туура 

эмес. Оозеки же жазуу түрүндөгү жоопторго система-

лык түрдө төмөндөтүлгөн бааларды коюлушу сту-

денттердин билим алууга болгон кызыгуусун төмөн-

дөтөт, аларды психикалык жактан кыжырланууга 

алып келет. Окутуучуга таарынычы пайда болгон сту-

дент андан кандайдыр деңгээлде өч алууну каалайт, 

сабакка даярданбай барат же анын сабактарына тап-

такыр катышпай коёт же болбосо аны-муну сүйлөп, 

окутуучунун кыжырына тиет, сабакка тоскоолдук жа-

ратат. Ал эми көтөрмөлөп баа коюу менен студентте 

дисциплиналык материалга үстүртөдөн мамиле жа-

соо, анын ички маңызына сүңгүп кирүү кызыкчылы-

гы төмөндөшү да мүмкүн.  

Социалдык конфликттерде кайсыл бир тарап же-

ңишке жетишип, кандайдыр деңгээлде максатына 

жеткен болсо, педгогикалык конфликттерде эч бир 

тарап материалдык, моралдык пайда көрүүгө жетиш-

пейт. Мисалы, окутуучу тартип бузган студентти тур-

гузуп тайпалаштарынын алдында уят кылды, ага эс-

кертүү жасады, аны сыртка чыгарып жиберди же 

деканатка алып барды, начар жообу же билими үчүн 

канааттандыралык эмес баа койду дейли. Мында 

шарттуу түрдө жеңишке жетишкен тарап окутуучу 

болду, бирок ал мындан зыяндан башка эч пайда тап-

кан жок, маанайы, ага кошулуп нерви, психикасы бу-

зулду, бир топ бакырып алуу менен ден-соолугуна да 

зыян келтирип алды. Булар окутуучулар тарабынан 

жүрүм-турумдун этикалык нормаларынын бузулушу-

нун натыйжасында пайда болгон этикалык мүнөздөгү 

конфликттер.   

Окутуучунун жүрүм-турумунун, иш-аракетинин 

этикалык нормаларынын орой түрдө бузулушу чектен 

ашкан этикалык конфликттерге алып келет. “Чектен 

ашкан этикалык конфликт” термини педагогдордун 

орой антипедагогикалык жүрүм-турумун чагылдыруу 

үчүн киргизилген. Мыкты окутуучуга тарбиясы начар 

студенттин да орой мамиле жасабоосу өзүнөн-өзү тү-

шүнүктүү. Студент тартип бузган учурда да анын ин-

сандык өздүгүнө доо кетирбей оң жолго салууга, кү-

нөөсүн жүйөөлүү түрдө мойнуна коюу менен уятка-

рууга толук мүмкүн. Өзгөчө тартипсиз өспүрүм да 

окуу жайдын ички тартиби, группалаш, курсташ жол-

дошторунун таасири менен аз-аздап оң жолго түшөт. 

Педагогдук “укук тартиби” бузулуу менен коштолгон 

окутуучу менен студент-өспүрүмдүн ортосунда кон-

фликт чыккан учурда аны чечүү бир аз татаалдашат.  

Окутуучу менен студенттин өз ара мамилесин-

деги статистикалык көрүнүш спектри чектен ашкан 

этикалык конфликттер окуу процессиндеги кон-

фликттер арасында эң акыркы орунда турарын көрсө-

төт. Демек, окуу процесси, окуу жайы, окутуучулар 

менен студенттер жамааты конфликттин бул түрүнөн 

айтарлык жапа чекпейт жана ал кеңири таралбайт.  

Мугалимдин профессионалдык физиономиясын 

аныктоочу факторлор анын инсандык сапаттары жана 

өспүрүмдөр менен иштөөгө болгон жөндөмү, таж-

рыйбасы. Айрым студенттерге болгон өчөшүү, аларга 

карата дискриминация мугалимдин кадыр-баркын би-

ротоло түшүрүп бүтөт жана анын терс натыйжалары 

узакка чейин созулушу да мүмкүн деп белгилейт бел-

гилүү окумуштуу В.И. Журавлёв [3, 30-б.]. 

Мыкты окуган, жүрүм-туруму жакшы студент-

терге болгон дифференциялаштырылган мамилени 

өтө эле жөнөкөйлөтүп жиберүү да туура болбой калар 

эле. Чоңдор дүйнөсүнүн нормасы буга карата өзгөчө 

мамиле жасайт. Таланттуу, мамиле түзүүгө шыктуу, 

гумандуу, маданияттуу, эмгекчил, эл менен иштей ал-

ган жана элге сөзү өтүмдүү адамдарды коом өзү эле 

нравалык, укуктук маданияттуулук, психологиялык 

жана башка жагдайлар боюнча адам натурасынын өз-

гөчө контингентине бөлүп карайт. Бул биринчи жагы-

нан. Экинчи жагынан, өспүрүмдүн келечегин алдын 

ала айтуу, ага көрөгөчтүк менен баа берүү педагогдук 

күнөө. 

Айрым изилдөөчүлөр тарабынан төмөнкүдөй 

педагогикалык конфликттер да ажыратылып каралат: 

- окуу процесси боюнча аудиториялык, аудито-

риядан тышкаркы  тапшырмаларды аткаруу боюнча 

келип чыккан конфликттер; 

- колледждердин студенттеринин сабак мезги-

линде, сабактан тышкаркы  учурларда тартип бузуу-

сунун негизинде келип чыккан конфликттер. 

- студенттер менен окутуучулардын өз ара эмо-

ционалдык-инсандык мамилесинде пайда болгон 

конфликттер.  

- өспүрүмдөрдүн жаш курактык өзгөчөлүктөрүн, 

алардын өткөөл курагын эске албоо менен байланыш-

кан конфликттер. 

 - өспүмдөрдү жаш бала деп эсептеп мамиле жа-

соонун, алар өздөрүн жетилген курак катары эсеп-

төөнүн негизинде келип чыккан конфликттер. 

Айрым окутуучулар колледждин студенттерин 

көзөмөлгө алуу менен тыюу салуу, урушуу жана жа-

залоо керек деген ойду мээсине сиңирип алган да му-

нун натыйжасында окутуучулар студенттердин орто-

сунда конфликт келип чыгат. Ата-энеси жанында жок 

өспүрүм студенттер окутуучуну билим берүүчү адис 

катары гана эмес кеңешчиси жана насаатчысы, агасы 

катары көрүүгө тийиш, бул болсо педагогдун өзүнө 

гана байланыштуу деп эсептейт педагог В.Н.Лозоцева 

[5, 124-б.]. 

Конфликттер төмөнкүдөй типтерге бөлүнөт: 

- окутуучулардын талаптары менен студенттер-

дин объективдүү мүмкүнчүлүктөрүнүн дал келбести-

керинен улам келип чыккан конфликттер. Айрым оку-

туучулар өз предметин гана негизги деп эсептөө ме-

нен студенттерди ашыкча кыйнап жиберери тууралуу 

айтылып өткөн. 

- окутуучулар менен студенттердин кызыкчылык-

тарынан, билим берүү, билим алуу мотивдеринин дал 

келбестиктеринен пайда болгон конфликттер. 

 Жыйынтыктап айтканда, окутуучулар менен 

студенттердин ортосундагы конфликт материалдык 

же моралдык кызыкчылыктардан улам пайда болбойт 

жана мындан эч бир тарап пайда таппайт, демек, муну 

окутуучулар да, студенттер да бекем эсте тутууга 

тийиш.  

